
CYNULLIAD CENEDLAETHOL CYMRU: PWYLLGOR ADDYSG A DYSGU GYDOL OES —
ADOLYGIAD POLISI ADDYSG UWCH

DATGANIAD CYFARWYDDO CMPC
Cenhadaeth

1. Mae gofyn i CMPC, o dan ei Siarter, gynnal addysg ac ymchwil o ansawdd uchel ar
draws amrediad eang o ddisgyblaethau gofal iechyd a darparu, gyda’i bartneriaid,
wasanaethau clinigol o’r radd flaenaf i bobl Cymru. Mae’n hanfodol, felly, fod CMPC yn
cystadlu ar lefel ryngwladol ond ar yr un pryd yn ymrwymedig i'w rél ar gyfer Cymru
gyfan. Mae CMPC yn gwerthfawrogi ei annibyniaeth bresennol, yn enwedig gan ei bod
yn ein galluogi i wasanaethu Cymru gyfan yn hytrach na rhan ohoni.

Rhagoriaeth
2. Mae CMPC yn ystyried ei hun yn sefydliad llwyddiannus iawn am y rhesymau canlynol:

. ehangwyd y coleg, ar gais y Swyddfa Gymreig, i gynnwys dros 3,000 o fyfyrwyr ac mae
trosiant blynyddol y coleg ar hyn o bryd yn £60m;

. dyfarnwyd £13.5 miliwn i'r coleg gan y Gyd Gronfa Isadeiledd ym 1999 i adeiladu
Canolfan Ymchwil Biofeddygol Cymru, y dyfarniad mwyaf a gafwyd yng Nghymru o
lawer;

. cafodd y coleg "ragoriaethau”" mewn Asesiadau Ansawdd Addysgu (TQAS) mewn
meddygaeth a deintyddiaeth;

. dim ond Rhydychen a Chaergrawnt oedd yn uwch na’r coleg mewn meddygaeth glinigol
yn Ymarferiad Asesu Ymchwil 1996;

. cynyddodd nifer athrawon benywaidd y coleg o 0 ym 1994 i 8 yn 2001. Mae’r gwaith
hwn yn dal i fynd yn ei flaen;

. mae’r coleg ymhlith 12 prifysgol uchaf y DU yn gyson (ac yn gyntaf ym 1995/96) mewn
perthynas ag incwm a enillwyd o hawliau eiddo deallusol, yn cynnwys hawliau patent;

. gyda Phrifysgol Caerdydd enillodd y coleg £3 miliwn o Gronfa Her Prifysgolion i helpu i



ddatblygu cwmniau a oedd yn deillio o’n hymchwil.
Cydweithio

. Mae llwyddiant CMPC yn seiliedig ar gydweithio a rhwydweithio gydag eraill. Mae
gennym ni berthynas gyd-ddibynnol gyda’r NHS yng Nghymru. Sefydlwyd "Partneriaeth”
gyda Phrifysgol Caerdydd ac mae hon yn dal i ddatblygu, a cheir cydweithrediad
datblygol gyda Phrifysgol Abertawe yn y gwaith o ehangu addysg feddygol. Mae
glasbrint CMPC "Addysg Feddygol ac Ymchwil yng Nghymru" yn cynnig ffordd ymlaen
ar gynnwys AU a’r NHS ar gyfer diben cyffredin a gwneud hynny mewn ffordd gost-
effeithiol. Gan ddefnyddio’r dull rhwydweithio, bydd CMPC yn defnyddio technolegau
gwybodaeth newydd i ddatblygu hyfforddiant lleoliadau clinigol ac i gynnwys mwy o
weithwyr gofal iechyd proffesiynol ar gyfer parhau gyda datblygiad proffesiynol a dysgu
gydol oes. Gallai Prifysgol lechyd i Gymru ddatblygu cydweithio o’r fath.

. Fel sefydliad a reolir yn annibynnol ond sy’n gweithio mewn partneriaeth ag eraill, mae
CMPC o'r farn y gall wasanaethu anghenion Cymru yn well a helpu’r Cynulliad i gyflawni
ei flaenoriaethau fel a nodwyd yn Gwell lechyd, Gwell Cymru. Bydd y berthynas gyda
Phrifysgol Caerdydd yn cael ei chryfhau a gallai arwain at gynghrair strategol neu hyd yn
oed at gynghrair AU Caerdydd, wrth gyfuno & Phedwarawd Caerdydd.

Cystadleuaeth

. Mae’n hanfodol bod AU yng Nghymru yn cydnabod ac yn wynebu cryfder cystadleuaeth
o’r tu allan i Gymru, boed hynny mewn perthynas ag addysgu neu ymchwil. Gallwn
ddefnyddio partneriaethau a chynghreiriau i aros yn gystadleuol. Y perygl yw y gall AU
Cymru wanhau yn sgil cystadleuaeth fewnol ddiangen, sy’n gallu amharu ar bethau.
Mae CMPC yn ymrwymedig i amddiffyn rhagoriaeth ei ddarpariaeth er mwyn denu
myfyrwyr a staff o Gymru a thu hwnt. Mae’n ffaith na allwn gwrdd &'n targedau derbyn
drwy recriwtio o Gymru yn unig ar y lefelau presennol. Os ydym am gynnal ein gallu i
gystadlu, mae’n rhaid i ni dderbyn cyllid priodol. Awgrymwn hefyd y dylai cydweithio
llwyddiannus a chynghreiriau sefydliadol gael eu gwobrwyo’n briodol.

CMPC a Chymru

. Mae CMPC yn cynnig cyfle i Gynulliad Cenedlaethol Cymru sicrhau cydlynu a
chanolbwyntio ymchwil a hyfforddiant ar draws ystod o ddisgyblaethau gofal iechyd.
Rydym yn barod ac yn gallu gweithredu fel ffynhonnell gyngor a gwybodaeth ar faterion
megis cydraddoldeb iechyd a, thrwy ein rhwydwaith o bartneriaid, gallwn gynnig cyfrwng
I ddatblygu dulliau newydd o ddatrys y problemau sy’n gysylitiedig ag iechyd yng
Nghymru.



5. Drwy adeiladu ar waith presennol, gallwn ddarparu cyfle unigryw i ddatblygu addysg
ryng-broffesiynol ymysg gweithwyr iechyd proffesiynol yng Nghymru mewn ffordd na
welwyd o’r blaen yn y DU. Gallwn hefyd gynnig canolbwynt cenedlaethol ar gyfer
ehangu mynediad a chyfranogi mewn hyfforddiant gofal iechyd yn gyffredinol.

Sefydlogrwydd

6. Mae CMPC yn croesawu’r adolygiad o drefn cyllido myfyrwyr — rydym eisoes wedi
cyfeirio at y driniaeth amrywiol wrth gyllido myfyrwyr gofal iechyd. Serch hynny, gall yr
ansicrwydd sy’n gysylltiedig ag adolygiad o'r math hwn, yn enwedig y posibilrwydd o
gyfuno, a fyddai’'n gallu tanseilio ein cenhadaeth fel sefydliad i Gymru gyfan, olygu ein
bod yn colli rhai staff allweddol a myfyrwyr i Loegr. Byddai hyn yn niweidiol i CMPC, ac
yn fwy arwyddocaol, i Gymru ac economi Cymru.

Amcanion Allweddol

7. .1 Fforwm cynllunio NHS/AU lefel uchel i gydlynu darpariaeth iechyd, hyfforddiant a
gweithlu;

.2 Cyflawni cyflenwad gwirioneddol o gynllunio ymchwil ac ymdrech yng Nghymru;
.3 Dull Cymru-gyfan mewn perthynas ag addysg ryng-broffesiynol.
Coleg Meddygaeth Prifysgol Cymru

